
A.L. 368 tal-2020

ATT DWAR L-AWTORITÀ TAL-ISTATISTIKA TA’ MALTA 
(KAP. 422)

Regolamenti tal-2020 dwar it-Talba u t-Tqassim ta’ Data

BIS-SAĦĦA tas-setgħat mogħtija bl-artikoli 41(2) u 42(2) tal-
Att dwar l-Awtorità tal-Istatistika ta’ Malta, il-Ministru għall-Finanzi u
s-Servizzi Finanzjarji, bi ftehim u wara konsultazzjoni mal-Awtorità
tal-Istatistika ta’ Malta, għamel ir-regoli li ġejjin:-

Titolu.1. It-titolu ta’ dawn ir-regolamenti hu r-Regolamenti tal-2020
dwar it-Talba u l-Qsim ta’ Data.

Talba għal-data. 
Kap. 422.

2. Konformement mad-dispożizzjonijiet tal-artikolu 36 tal-Att
dwar l-Awtorità tal-Istatistika ta’ Malta, hawn iżjed ‘il quddiem
imsejjaħ "l-Att", id-Direttur Ġenerali tal-Uffiċċju Nazzjonali tal-
Istatistika jista’ jitlob kwalunkwe persuna, impriża jew awtorità
pubblika biex jipprovdulu informazzjoni u reġistri li d-Direttur
Ġenerali jqis li jkunu meħtieġa sabiex ikun jista’ jagħmel kuntatt ma’
persuni u impriżi bil-għan li jakkwista informazzjoni għal għanijiet
statistiċi.

Qsim tal-
informazzjoni.

3. Konformement mad-dispożizzjonijiet tal-artikolu 41 tal-
Att, id-Direttur Ġenerali tal-Uffiċċju Nazzjonali tal-Istatistika jista’,
fid-diskrezzjoni tiegħu u għal għanijiet ta’ statistika biss, u meta ma
jkunux disponibbli alternattivi possibbli oħra, iqassam data li ma tkunx
data finanzjarja, kif ikun meħtieġ, mir-Reġistru ta’ Negozji, ma’
entitajiet pubbliċi, u jista’ jimponi dawk il-kondizzjonijiet li hu jidhirlu
meħtieġa għall-qsim tal-informazzjoni msemmija f ’dan ir-regolament:

Iżda, id-Direttur Ġenerali jista’ fid-diskrezzjoni tiegħu
jippermetti entitajiet pubbliċi li jkomplu jqassmu l-informazzjoni
imsemmija f’dan ir-regolament lil partijiet approvati soġġetti għal
kondizzjonijiet li hu jqis li jkunu meħtieġa. 

Hekk iżda li l-pieni speċifikati fl-artikolu 44 tal-Att għandhom
japplikaw ukoll fil-każ ta’ xi ksur ta’ kwalunkwe waħda mill-
kondizzjonijiet imsemmija f ’dan ir-regolament.

